
				এই পাতাটির মুদ্রণ সংশোধন করা প্রয়োজন। 
विश* श्रृंब्रिटघ्रझल ՀԳ ծ
দস্তুর সাহেবের প্রাসাদোপম অট্টালিকার সম্মুখে আসিয়া নওরোজি দেখিলেন, দ্বারবান সঙ্গীনকণ্টকিত বন্দুক লইয়া স্কারপ্রান্তে পদচারণ করিতেছে। নওরোজি তাহাঁকে বলিলেন, “আমি একবার দস্তুর সাহেবের সহিত সাক্ষাৎ করিব।”
দ্বারবান ক্ষণকালের জন্য নওরোজির সম্মুখে দাড়াইয়৷ দেউড়ীর গ্যাসালোকে একবার তীক্ষ্ণদৃষ্টিতে র্তাহার আপাদমস্তক দেখিয়া লইল, তাহার পর গম্ভীরস্বরে বলিল, “সাহেব বাড়ী নাই ।”
নওরোজি বড়লোকের পরিচারকগণের মেজাজ বুঝিতেন ; তিনি পকেট হইতে দস্তুর সাহেবের নামাঙ্কিত কাড খানি বাহির করিয়। তাহার উপর পেন্সিল দিয়া লিখিলেন, “এক মিনিটের জন্য সাক্ষাতের প্রার্থনা —নওরোজি ।”
কাড খানি দ্বারবানের হস্তে দিয়া নওরোজি বলিলেন, “ইহা এখনই তোমার মনিবকে দাও।”
স্বারবান এবার আর আপত্তি করিতে পারিল না ; সে বুঝিল, যে ব্যক্তি তাহার মনিবের নামের কাড লইয়া আসিয়াছে,—সে যতই সামান্য ব্যক্তি হউক, সে তাহার মনিবের অপরিচিত নহে। কাড খানি লইয়া দ্বারবান কিয়দুর অগ্রসর হইয় তাহ একজন ভৃত্যের হস্তে প্রদান করিল, এবং স্বস্থানে ফিরিয়া আসিয়া পূৰ্ব্ববৎ বিরাট গম্ভীর্ঘ্যের সহিত পদচারণ করিতে লাগিল ।
দুই মিনিটের মধ্যে দস্তুর সাহেব ব্যস্তভাবে বাহিরে আসিলেন, দ্বারবান তাহাকে দেউড়ীর সন্নিকটে আসিতে দেখিয়া তিন হন্ত দূরে সরিয়া গিয়া বন্দুক নামাইয়া সামরিক কেতায় সেলাম করিল। দস্তুর

	        এই পাতাটি অন্য কোনো ভাষায় উপলব্ধ নয়।

